
РЕСЕЙ “ЖҰМСАҚ КҮШІНІҢ” БІЛІМ БЕРУ САЛАСЫНДАҒЫ 
МИГРАЦИЯҒА ЫҚПАЛЫ

Мақала Ресейдің «жұмсақ күшін» білім беру миграция процесіне ықпалын зерттеуге 
арналған. Неолиберализм теоретиктері «жұмсақ күш» тұжырымдамасы әлемдік державалардың, 
соның ішінде Ресейдің білім, мәдениет және тілдің таралуы арқылы геосаяси ықпалға деген 
ұмтылысының көрінісі болып табылады. Бұл мақаланың өзектілігі білім беру көші-қонының 
ресейлік векторы қазақстандық жастар үшін негізгілердің бірі болып табылатындығына 
байланысты; статистикалық мәліметтерге сәйкес 2019/2020 оқу жылында Ресейдің түрлі 
жоғары оқу орындарында 70 мыңнан астам қазақстандық студент білім алған. Мақалада білім 
беру қызметтерінің халықаралық нарығында орналасу үшін ресейлік білімнің әлеуеті; көші-қон 
процестерін ынталандыратын демографиялық жағдай, сондай-ақ Ресей Федерациясының білім 
алу мигранттарын тарту жөніндегі мемлекеттік саясатының негізгі бағыттары қарастырылады. 
Ресейге білім беру көші-қонының барлық аспектілерін жан-жақты зерделеу және талдау Қазақстан 
студенттерінің көші-қонының салдарын модельдеу және болжау, Ресей Федерациясы мен 
Қазақстан арасындағы білім беру – мәдени, ғылыми және жалпы гуманитарлық ынтымақтастық 
мәселелерін жоспарлау үшін маңызды қолданбалы міндет болып табылады. Бұл мақала ҚР БҒМ 
«Қазақстаннан білім алу көші-қоны: үрдістер, факторлар және әлеуметтік-саяси салдарлар» 
жобасы аясында дайындалды.

Түйін сөздер: «жұмсақ күш», білім беру көші-қоны, Мемлекеттік саясат, білім беру 
қызметтерінің экспорты, демографиялық факторлар, Қазақстаннан білім алу көші-қоны.

Russia’s “soft power” impact in the field of educational migration

 The article is devoted to the study of the of Russia‘s “soft power” on the process of educational mi-
gration. The concept of “soft power”, formulated by neoliberalism theorists, is a reflection of the desire of 
world powers, including Russia, for geopolitical influence through the spread of education, culture and 
language. The relevance of this article is due to the fact that the Russian vector of educational migration 
is one of the main ones for Kazakhstani youth; according to statistics, in the 2019/2020 academic year, 
more than 70 thousand Kazakhstani students studied at various higher educational institutions in Russia. 
The article deals with such issues as the potential of Russian education for positioning in the international 
market of educational services; the demographic situation that stimulates migration processes, as well as 
the main objectives of the state policy of the Russian Federation to attract educational migrants. Com-
prehensive study and analysis of all aspects of educational migration to Russia is an important applied 
task for modeling and predicting the consequences of migration of students from Kazakhstan, planning 
issues of educational, cultural, scientific and humanitarian cooperation between the Russian Federation 
and Kazakhstan in General. This article was prepared in the framework of the MES project “Educational 
migration from Kazakhstan: trends, factors and socio-political consequences”.

 Key words: «soft power», educational migration, state policy, export of educational services, demo-
graphic factors, educational migration from Kazakhstan.

 Влияние «мягкой силы» России в сфере образовательной миграции

Статья посвящена исследованию «мягкой силы» России на процесс образовательной мигра-
ции. Концепт «мягкой силы», сформулированный теоретиками неолиберализма, является отра-
же нием стремления мировых держав, в том числе и России, к геополитическому влиянию 

Ресей “жұмсақ күшінің” білім беру саласындағы миграцияға ықпалы

посредством распространения образования, культуры и языка. Актуальность данной статьи 
обусловлена тем, что российский вектор образовательной миграции является одним из 
основных для казахстанской молодежи; согласно статистическим данным, в 2019/2020 
учебном году в различных высших учебных заведениях России обучалось свыше 70 тысяч 
студентов из Республики Казахстан. В статье рассматриваются такие вопросы, как потенциал 
российского образования для позиционирования на мировом рынке услуг в сфере образования; 
демографическая ситуация, стимулирующая миграционные процессы, а также основные 
направления государственной политики РФ по привлечению образовательных мигрантов. 
Всестороннее изучение и анализ всех аспектов образовательной миграции в Россию является 
важной прикладной задачей для моделирования и прогнозирования последствий миграции 
студентов из Казахстана, планирования вопросов образовательно-культурного, научного и в 
целом гуманитарного сотрудничества между РФ и Казахстаном. Данная статья подготовлена 
в рамках проекта МОН РК «Образовательная миграция из Казахстана: тенденции, факторы и 
социально-политические последствия».

Ключевые слова: «мягкая сила», образовательная миграция, государственная политика, 
экспорт образовательных услуг, демографические факторы, образовательная миграция из 
Казахстана.

Кіріспе

Әлемдік жүйені дамытудың қазіргі жағ-
дайын да əлемнің жетекші мемлекеттерінің 
негізгі басымдығы халықаралық аренада өз по-
зициясын нығайту жəне басқа елдерге ықпалын 
күшейту болып табылатыны даусыз. Бұл жағ-
дайда əскери-саяси жəне экономика салала-
рында күш қолдану əдісі құрал ретінде пайда-
ланылуы мүмкін. Алайда, жаһанданған əлемнің 
заманауи трендтері əлемдік көшбасшылыққа 
ұмтылуға жаңа қырынан келуді қалайды: бұл 
зияткерлік, технологиялық жəне ақпараттық 
ресурстар саласындағы бəсекелестік. Мұның 
бəрі «жұмсақ күш» ұғымын қамтиды, оның 
теориялық анықтамасы Дж.Найдың 1990 жылғы 
«Қөшбасшы болуға міндетті: америкалық 
биліктің өзгеру табиғаты» атты жұмысында 
көрініс тапқан болатын» (Nye J.S., 1991).

Айта кетер тағы бір жəйт, білім беру саласы-
на қатысты «жұмсақ күш» парадигмасын одан 
əрі теориялық тұрғыдан түсіндіріп дамытуда 
Дж.Найт «Knowledge diplomacy» (Білім дипло-
матиясы) жаңа тұжырымдамасымен танылды 
(J. Knight, 2014: 1-20). Бұлтартпас шындық 2010 
жылдан бастап «жұмсақ күш» халықаралық 
рейтингісі өткізілуде, соңғысы 2019 жылы өтті. 
Соңғы рейтингте Ресей мемлекеті 48.64 ұпаймен 
30-орынды иеленді.

Қазіргі Ресейде «жұмсақ күш» тұжырым-
дамасы сыртқы саяси стратегия императивтерінің 
бір дəрежесіне көтерілді. Сонымен, ресми дис-
курста ол «Ресей Федерациясының Сыртқы сая-
сат тұжырымдамасында» пайда болды: «сыртқы 
саяси мəселелерді шешу үшін «жұмсақ күш» 
құралдары, ең алдымен азаматтық қоғамның, 
ақпараттық-коммуникациялық, гуманитарлық 

жəне басқа əдістер мен технологиялардың мүм-
кін діктерін, дəстүрлі дипломатиялық əдістерге 
қосымша пайдалану қазіргі халықаралық 
саясаттың ажырамас бөлігі болып табылады» 
(Тұжырымдама, 2016).

Бұл құралдардың маңыздылығы Ресей пре-
зиденті В.В. Путиннің сөйлеген сөздерінде 
атап өтілді: «...Империя емес, мəдени прогресс; 
зеңбіректер емес, саяси режимдердің импорты 
емес, білім мен мəдениеттің экспорты ресейлік 
тауарлар, қызметтер мен идеялар үшін қолайлы 
жағдай жасауға көмектеседі. Біз əлемдегі білім 
беру мен мəдени қатысуды бірнеше есе күшейтіп, 
оны халықтың бір бөлігі орыс тілінде сөйлейтін 
немесе орыс тілін түсінетін елдерде көбейтуіміз 
керек» (Путин, 2012).

«Білім беру қызметтерінің экспортын дамы-
ту тұжырымдамасында» «Ресейдің ғылымын, 
мəдениетін, білімін жəне орыс тілін» қолдау 
жəне насихаттау үшін шет елдерге кадрлар да-
ярлау арқылы «Ресейдің сыртқы саяси бағытын 
жүзеге асыруға жəрдемдесу» туралы ереже бар 
(Тұжырымдама, 2010).

Мəселелердің академиялық дискурсы сырт-
қы саясаттағы Ресейдің «жұмсақ күшінің» 
рөлі мен факторларын зерттейтін орыс саясат-
тану əдебиетінде көрініс табады. Біздің зерт-
теу контексімізде А. Торкуновтың «Ресейдің 
сыртқы саясатында, білім «жұмсақ күш» құралы 
ретінде» мақаласы аса қызығушылығымызды 
тудырды (2012: 85-93). Онда автор Ресейдің 
геосаяси мүдделерін іске асырудың маңызды 
құралы ретінде Ресей білімінің əлеуетін 
зерттейді, ТМД мемлекеттерінен талапкерлерді 
тарту маңыздылығын атап өтеді. Бұрынғы 
Кеңестер Одағы аумағында білім беру сапа-
сы мен оқу ақысының салыстырмалылығы, 

ресейлік университеттердің академиялық беде-
лі, аумақтық жақындығы жəне орыс тілінде 
оқу мүмкіндігі сияқты факторлар үміткерлерді 
көптеп тартуға жол ашады.

Әрине, білім беру құндылық бағдарларын, 
саяси сенімдерін қалыптастыруда, əлеуметтік 
коммуникацияларды орнатуда жəне жоғары 
оқу орындарында оқу кезінде жастардың ру-
хани өсуі орын алған елге жағымды қөзқарас 
қалыптастыруда маңызды рөл атқарады. Дей-
тұр ғанмен, бұл болжам өте қайшылықты. Ресей-
лік зерттеуші В. Масич дұрыс атап өткендей, 
білім берудің «жұмсақ күшінің» тиімділігі 
үшін мақсатты саясат қажет, яғни, білім алған 
жастардың нақты санатын тарту, егер олар 
«орыс саясатының, мəдениетінің, құндылықтары 
мен тілінің əсер ету агенттерi болмаса, онда, 
кем дегенде, Ресейге қатысты теріс неме-
се агрессивті қөзқарасты білдірмейді (Масич, 
2015). Ресей саяси элитасының дискурстік тал-
дау мəлімдемелері бұл қағиданы растайды: 
«Алайда көптеген студенттер диплом алғаннан 
кейін өз елдеріне оралады. Бірақ, біз оларды 
болашақта «жұмсақ күш» ретінде қарастырамыз. 
Олар біздің идеяларымыздың таратушысы, 
мүдделеріміздің қорғаушысы болады. Мұндай 
адамдар əрқашан оларға білім берген елдер-
мен оң ынтымақтастыққа дайын» (Федера-
ция Кеңесінің Халықаралық істер жөніндегі 
комитеті төрағасының бірінші орынбасары Вла-
димир Джабаров) (РФ БҒМ сайты).

  
Ресей білім беру саласында қызмет көр-

сетудің халықаралық нарығында

Ресми мəліметтерге сəйкес, ресейлік жо-
ғары оқу орындары халықаралық студенттер 
санының 6 пайызын ғана өзіне тартады; бұл 
АҚШ, Ұлыбритания, Австралия, Қытай, Кана-
да, Германия жəне Франциядан кейінгі сегізінші 
орын. Салыстырмалы түрде қарасақ, 1990 жылы 
КСРО ыдырағанға дейін шетелдік студенттер 
саны бойынша АҚШ пен Франциядан кейін 
3-ші орында болатын. (РФ БҒМ сайты) Әлемнің 
170-тен астам елінің резиденттері Ресей жоғары 
оқу орындарының студенттері болып табылады. 
Ресей Федерациясында оқитын студенттердің 
көпшілігі ТМД мемлекеттері, Шығыс Азия, Таяу 
Шығыс жəне Солтүстік Африка азаматтары.

Әлемдік нарықта білім экспортынан түсетін 
табыс үшін бəсекелестік үнемі өсіп келеді. Ре-
сей Халық шаруашылығы жəне Мемлекеттік 
қызмет Академиясының үздіксіз білім беру 
экономикалық Орталық директоры 2019 жылдың 

желтоқсан айында Гайдар форумындағы «Білім 
экспортын дамыту» пікірталас алаңында сөй-
леген сөзінде статистикалық мынадай мəлі мет-
тер келтірген: Ресей бойынша білім экспортынан 
алынған қаражаттың жалпы көлемі 2017 жылы 
8501193,1 мың рубльді құрады, 2018 жылы 
10397618, 5 мың рубль, 2019 жылы 13085537,3 
мың рубль (Ресей Федерациясының БҒМ сайты).

Зерттеушілердің білім беру қызметін 
көрсетудің əлемдік нарығындағы 0,5%-дан 6 
%-ға дейін, тіпті, одан жоғары Ресейдің үлес 
салмағын анықтауда бірқатар сəйкессіздіктердің 
бар екен атап өтеміз. Алайда, Ресей білім беру 
қызметтерін экспорттау бойынша 10 əлемдік 
көш басшылардың қатарына кіретіні сөзсіз. 
Соны мен бірге, сарапшылар бұл көрсеткіш 
ресейлік білім беру жүйесінің бəсекелестік 
əлеуеті үшін жеткіліксіз екенін атап өтті. «Бұл 
тек жо ғалған экономикалық пайда ғана емес, со-
нымен бірге көзден таса қалған орыс тілі, орыс 
ғы лымының жетістіктері, орыс мəдениеті мен 
құн дылықтарын таратудағы Ресейдің халықара-
лық аренадағы» жұмсақ ықпалының саяси 
мүмкіндіктері деп білген жөн (РФ БҒМ сайты).

Экономикалық тұрғыдан алғанда, бұл мүмкін 
болатын пайданың жоғалуы: «ЭЫДҰ зерттеулер 
мен инновациялар орталығының ақпаратына 
сəйкес, білім беру қызмет көрсету экспорттау 
арқылы алынған жылдық кірістер бойынша Ре-
сей əлемнің жетекші елдерінен əлдеқайда артта 
қалады». Мысалы, 2017 жылғы жағдай бойынша 
«бұл сома 150-200 млн доллардың аралығында 
ауытқиды; ұқсас көрсеткіш АҚШ-та 13 млрд 
доллар, Австралияда – 2,2 млрд доллар, Қытайда 
– 0,9 млрд доллар» (Чинаева, 2017: 65).

Бірқатар ресейлік зерттеушілердің жұмы-
сын да Ресей Федерациясы білім экспорт-
тық  əлеуетінің дамуын тежейтін фактор-
лар ай  қындалды. Олар мыналар: «Ресей 
уни  вер ситеттеріне білім беру көші-қоны ның 
ағын  дарын қалыптастыру үшін институ ционал-
дық жə не құқықтық жағдайлардың жетілме-
гендігі; ше телдік студенттер мен олардың отбасы 
мүшелерінің жұмысқа орналасуына шектеулер; 
халықаралық нарықта білім беру өнімдерін 
жылжыту кезінде ресейлік универ ситеттерді 
қолдау мен ынталандырудың эко но ми калық 
тетіктерінің болмауы; ұлттық универ ситеттердің 
халықаралық рейтингтердегі беделі нің 
төмендеуі; ресейлік жоғары оқу орындарын да 
ағылшын тілді оқу бағдарламаларының аз саны; 
Ресейде шетелдік студенттердің тұруы мен 
оқуының жайлылығы мен қауіпсіздігіне кепілдік 
болмау» (Рогова, 2013:31).

Сарапшылардың енді біразы болашақта 
Ре сей əлемде орыс тілін қолдану аясының 
қыс қа руына жəне білім беру жүйелерінің 
əрта рап тандыруына, сондай-ақ білім беру қыз-
мет  терінің əлемдік нарығындағы дəстүрлі 
көш басшылардың белсенділіктерін артуына 
жəне Түркия университеттерінің немесе Азия-
Тынық мұхиты аймағының қарқынды дамып 
келе жатқан елдерінің жаңа ойыншыларының 
əсеріне байланысты ТМД елдерінен келетін 
талапкерлердің ағынының төмендеуін сезінуі 
мүмкін деп алаңдаушылық білдіруде. Мыса-
лы, Әзербайжан мен Түрікменстан жаста-
ры Түркия университеттерін таңдайды, тіпті 
Қазақстанның өзінде – білім алу мигрант-
тары ның негізгі жеткізушілерінің бірі, «Бола-
шақ» бағдарламасының ізденушілері үшін 
ұсынылатын жетекші жоғары оқу орындарының 
тізіміндегі 170 жоғары оқу орнының тек 15-і 
ғана Ресей университеті.

Қазіргі уақытта Ресей Федерациясының сая-
си басшылығы шетелдік студенттердің ағынын 
ұлғайту үшін өте өршіл мақсаттар қойып отыр: 
олардың саны үш есе артуы керек, егер ғылым 
жəне жоғары білім министрлігінің мəліметтері 
бойынша 2019 жылы Ресей Федерациясының ре-
зидент еместерінің күндізгі бөлімінде оқитындар 
саны 272 мың студент болса, 2025 жылға қарай 
бұл көрсеткішті 710 мың адамға жеткізу жо-
спарлануда. Болжанатын экономикалық əсер 
шетелдік студенттердің оқу ақысының есебінен 
қаржы көлемінің ұлғаюында болады – 2025 
жылға қарай 70 млрд-тан 373 млрд рубльге дейін 
өсуі күтілуде (РФ БҒМ сайты).

 
Қазіргі Ресейдегі демографиялық жағдай 

білім беру миграциясының жандандыру фак-
торы ретінде

Ресей Федерациясының білімінің экспорттық 
əлеуетін арттыру жөніндегі мемлекеттік сая-
саты демографиялық саланы дамытудағы 
басымдықтармен байланысты. Қазіргі ресейлік 
демографтар мен сарапшылар демографиялық 
параметрлердің дамуындағы теріс тенденция-
лар нəтижесінде пайда болған «демографиялық 
шұңқыр» туралы дабыл қағуда (халықтың 
табиғи өсуінің төмендеуі, халықтың азаюы, 
ұлттың «қартаюы» жəне т.б.) (Ивлиев, Череми-
сина, 2014:48-53).

Қазіргі Ресейдің демографиялық дамуындағы 
теріс тенденциялар мемлекеттің əлеуметтік-
экономикалық өмірінің барлық салаларына, ең 

алдымен адам капиталын қалыптастыруға жауап 
беретін білім беру жүйесіне – еңбекке қабілетті, 
жоғары білімді азаматтар қауымдастығына əсер 
етеді. Ресей үкіметінің əлеуметтік-экономикалық 
болжамында 2024 жылға дейін халықтың 
табиғи азаюын шетелдіктер есебінен толығады 
деп белгіленген. Әрине, мемлекет тұрақты да-
муы үшін сапалы адами капитал қажет. Адами 
капиталдың мұндай сапасын Ресейдің саяси 
басшылығы, біріншіден, отандастардан көреді; 
екіншіден, жоғары білікті мамандар деп біледі.

Ресейлік зерттеушілер келтірген демо гра-
фиялық мəліметтер орта мектеп түлектерінің 
– болашақ талапкерлердің күрт төмендегенін 
көрсетеді. Бұл білім беру қызметтері нары-
ғын дағы ұсыныстар əлеуетті тұтынушылар са-
нынан асып кететін парадоксалды жағдайға 
əкелуі мүмкін, əсіресе бұл аймақтық универ-
ситеттерге қатысты. Ресей Федерациясындағы 
қазіргі жағдай 724 университет (оның ішінде 
229 мемлекеттік жəне 495 муниципалды) бар, 
олардағы студенттер саны – 4068327 (РФ БҒМ 
сайты).

Ресей Федерациясындағы демографиялық 
жағдайды жақсарту қажеттілігін ескере, ұлттық 
мүдделерді сақтай отырып, білім беру көші-
қонын кеңейтуді реттейтін жаңа нормативтік-
құқықтық актілерді енгізуді қамтитын бірқа тар 
шаралар қабылданды. «Ресейдің 2025 жылға 
дейінгі демографиялық саясаты тұжырым дама-
сында» негізгі міндеттердің бірі: «мигранттарды 
демографиялық жəне əлеуметтік-экономикалық 
даму қажеттіліктеріне сəйкес, олардың əлеуметтік 
бейімделуі мен интеграциясының қажеттілігін 
ескере отырып тарту» (Тұжырымдама, 2016). 
Сондай-ақ, тұжырымдаманың басты мақстаты 
«демографиялық шұңқырдан» шығу шарала-
ры ретінде «шетелде тұратын отандастардың 
Ресей Федерациясына тұрақты тұруға ерікті 
түрде қоныс аударуына жəрдемдесу, сондай-
ақ эмигранттардың Ресей Федерациясы-
на оралуын ынталандыру» көзделеді; білікті 
шетелдік мамандарды, оның ішінде ресейлік 
жоғары оқу орындарының түлектерін Ресей 
Федерациясына тұрақты тұруға тарту, оқуды 
аяқтағаннан кейін Ресей азаматтығын алуда 
ықтимал артықшылықтар бере отырып, Ресей 
Федерациясында оқу жəне тағылымдамадан 
өту үшін шет мемлекеттерден (ең алдымен 
ТМД қатысушы мемлекеттерден, Латвия Рес-
публикасынан, Литва Республикасынан жəне 
Эстония Республикасынан) жастарды тарту; 
Ресей Федерациясының көші-қон заңнамасын 



111

Б.К. Рахимбекова 

жетілдіру; халықтың кетуінен орын алатын жəне 
ұлттық мүдделер үшін басым болып табылатын 
аумақтардың көші-қон тартымдылығын арт-
тыру үшін əлеуметтік-экономикалық шаралар-
ды əзірлеу, иммигранттарды жаңа жағдайларға 
бейімдеу жəне оларды Ресей қоғамына біріктіру 
үшін қолайлы жағдайлар жасауға бағытталған 
федералды жəне аймақтық бағдарламаларды 
əзірлеу жəне енгізу. Орыстардың мəдениеті, 
діні, салт-дəстүрлері мен өмір салты; этникалық-
конфессиялық қақтығыстардың алдын алу үшін 
иммигранттардың Ресей қоғамына интеграци-
ялануына жəне жергілікті тұрғындар мен басқа 
елдерден келген иммигранттар арасындағы 
қарым-қатынаста төзімділікті дамытуға жағдай 
жасау табылады (Тұжырымдама, 2016).

Тағы бір ресми құжат «Ресей Федерация-
сының 2019-2025 жылдарға арналған мемлекеттік 
көші-қон саясатының тұжырымдамасы». Ол 
құжатта «бөлінген квоталар шегінде Ресейдің 
білім беру ұйымдарына түсу үшін дарынды 
шетелдік жастарды іріктеу тетіктерін жетілдіру» 
қажеттілігі көрсетелген (Тұжырымдама, 2019). 
Тұжырымдамаға «білім беру көші-қоны» ұғы-
мы нақты бағыттардың бірі ретінде енгізілді 
жəне оны іске асырудың негізгі іс-шаралары 
көрсетілді.

Сондай-ақ, демографиялық жағдайды жақ-
сарту мəселелерін шешуге «Ресей Федерация-
сынан тыс жерде тұратын отандастардың Ресей 
Федерациясына ерікті түрде қоныс аударуына 
жəрдемдесу жөніндегі мемлекеттік бағдарлама» 
да бағытталған (https://xn--b1aew.xn--p1ai/
folder/8365390).

Соңғы онжылдықта көші-қон процестерін 
реттейтін заңнамаға бірқатар маңызды өзгерістер 
енгізілді, олар Ресей Федерациясында шетелдік 
азаматтар мен азаматтығы жоқ адамдарды 
оқыту жағдайларын жақсартуға бағытталған, 
сонымен қатар шетелдік студенттердің оқу 
кезеңінде еңбек қызметін жүзеге асыру жəне 
кеңейту мүмкіндігін көздейтін бірқатар заңдар 
қабылданды. Ресей Федерациясының Президенті 
Ресей Федерациясының аумағындағы кəсіби 
білім беру мекемелері мен университеттерінде 
күндізгі бөлімде оқитын шетел азаматтары мен 
азаматтығы жоқ адамдарды жұмысқа орна-
лас тыру тетігін жеңілдететін жаңа заңға қол 
қойды. Жаңа заңға сəйкес, Ресейде оқитын 
шетелдіктер арнайы патентсіз немесе рұқсатсыз 
оқытуды жұмыспен біріктіре алады. Себебі, осы 
заңнамалық акт қабылданғанға дейін шетел дік 
студенттер жұмысқа рұқсатсыз жəне патент сіз 

тек өз ЖОО-да немесе олармен үлестес шар-
уашылық субъектілерінде еңбек ете алатын еді. 
Енді, Ресейде қосымша рұқсат құжаттарынсыз 
(жұмысқа рұқсат / жұмысқа патент) барлық 
шетелдік азаматтар, оның ішінде күндізгі оқу 
бөлімінің студенттері, орта арнайы білім беру 
ұйымдары мен университеттерінде оқитындар, 
оқудан қолы босағандар жұмыс істей алады.

Осылайша, Ресейдегі білім беру көші-қо-
нының жандануына əсер ететін негізгі фак-
торлардың бірі Ресей Федерациясындағы демо-
графиялық жағдай болып табылатындықтан, 
осы саладағы мəселелерді мемлекеттік деңгейде 
шешу үшін білім беру мигранттарын олардың 
Ресей азаматтығын алу мүмкіндігімен біріктіру 
мақсатында мүмкін деген барлық шаралар 
қабылдануда.

 
Шетелдік студенттерді тартудағы Ре-

сей Федерациясы мемлекеттік саясатының 
негізгі бағыттары

Ресей жоғары оқу орындарында шетелдік 
студенттердің оқуы 1996 жылы КСРО ыды-
рағаннан кейін, оның ішінде федералды бюджет 
есебінен қайта жанданды, жыл сайын 15000 сту-
дент білім грантына үміткер (Чинаева, 2017:64).

Көптеген дамыған Еуропа елдерінің уни-
верситеттері шетелдік студенттерге мемлекет та-
рапынан қаржылық қолдауды стипендия түрінде 
ұсынады, бұл тəжірибе Ресейде де қолданылады. 
Әділдігін айтсақ, сараптамалық бағалауларға 
сəйкес, тегін оқуға құқық алатындардың үлес 
салмағы аз жəне шетелдік студенттер жалпы 
санының 4-5% құрайды (Глухов, 2018: 142). 
Осыған байланысты Ресей Федерациясының 
ғылым жəне жоғары білім министрлігі дарынды 
студенттерді тегін оқытуды қаржыландыруды 
ұлғайту туралы мəселе көтеруде.

Ресми құжаттардың талдауы көрсеткендей, 
шетелдік студенттердің контингентін көбейту 
мəселесіне мұқият назар аудару 2000 жылдан 
басталады. Мəселен, Ресей президенті В.В. Пу-
тин 2006 жылдың маусымында өткен Ресей рек-
торлар кеңесінің VIII съезінде сөйлеген сөзінде 
Ресей университеттерінің қызметін жандандыру 
жəне отандық жоғары мектептерді шетелде та-
нымал ету арқылы «білім беру қызметтерін экс-
порттау» бағытын дамыту қажеттілігін баса атап 
өтті (Косевич, 2016).

Ресей білім беру қызметін халықаралық 
білім беру нарығында жетілдіру жөніндегі іс-
шараларды жоспарлау жəне іске асыру үрдісін 

реттейтін негізгі құжаттардың бірі ғылым жəне 
жоғары білім министрлігі əзірлеген 2011-2020 
жылдарға арналған «Ресей Федерациясының білім 
беру қызметтерін экспорттау тұжырымдамасы» 
болып табылады. «Тұжырымдамада ...» ресейлік 
білім беру жүйесінің бəсекеге қабілеттілігіне 
көптеген елдер үшін экономиканың тиімді сала-
сы, саясаттың маңызды бағыты жəне əлеуметтік, 
мəдени дамудың көрсеткіші болып табылатын 
білім беру қызметтерін экспорттаудың тиімді 
стратегиясын іске асыру негізінде қол жеткізуге 
болады, бұл ресейлік білім деңгейі мен сапасын 
интернационализация жағдайында арттыруды 
қамтамасыз етеді» (Тұжырымдама, 2011).

Стратегиялық сипаттағы бұл ресми құжатта 
инфрақұрылымды дамыту, қауіпсіздікті қам-
та масыз ету жəне шетелдік студенттерге 
меди циналық қызмет көрсету қажеттілігі ту-
ралы ережелер бар. Шетелдік білім алушы-
лар контингентін кеңейтудегі проблемаларды 
шешудің маңызды шарты негізгі акторларға 
– жоғары оқу орындарына мемлекет тарапы-
нан нормативтік-құқықтық регламенттеу жəне 
қаржылық қолдау болып табылады.

2014 жылы Сыртқы істер министрі «Ресейдің 
білімін шетелдегі Ресей Ынтымақтастық (Рос-
сотрудничество) өкілдіктерінің негізінде жыл-
жыту тұжырымдамасын» бекітті. Бұл құжат 
ресейлік білімнің таралуына қатысты жағ дайға 
талдау жасайды жəне студенттерді Ресей лік 
оқу орындарына тартудың тетіктері мен құ-
ралдарын іске қосады. Бұл үрдісті реттеуші 
«Россотрудничествоның» шетелдегі бөлімше-
лері. Олардың мақсаттары шетелде орыс білімі 
мен орыс тілінің позициясын ілгерілету мен 
нығайтуға бағытталған мемлекеттік, федералдық 
бағдарламалар мен жобаларды əзірлеу жəне іске 
асыру. Жыл сайын Россотрудничество ресейлік 
білім беруді экспорттауға, халықаралық ғылыми 
ынтымақтастықты дамытуға жəрдемдесуге, 
шетелдік азаматтарды Ресейде оқуға тартуға, 
сондай-ақ ресейлік (кеңестік) университеттердің 
түлектерімен өзара əрекеттесуге бағытталған 
бірқатар жобалар мен бағдарламаларды жүзеге 
асырады» (Россотрудничество сайты).

2013 жылы Россотрудничество ресейлік 
жоғары оқу орындарының консорциумымен 
бірлесіп ресейлік техникалық университет-
терде оқу үшін ұлттық мектептердің түлектері 
үшін шет елдерде олимпиадалар өткізу жоба-
сын іске қосты. «Ресейде оқу уақыты» деп ата-
латын олимпиадалардың негізгі идеясы – фе-
дералды бюджет есебінен Ресейге оқуға басқа 

мемлекеттерден, əсіресе ТМД елдерінен талант-
ты жастарды тарту жəне іріктеу тетігін құру 
болып табылады. Оның ішінде инженерлік-
техникалық білім алғысы келетін талапкерлер-
ге, пəндік олимпиадалардың жеңімпаздары мен 
жүлдегерлеріне ерекше назары аударылады. 
Өткізілген олимпиадалар, бір жағынан, талант-
ты жастарды іріктеудің, бəсекелестік ортаны 
ынталандырудың тиімді тетігі болса, екінші 
жағынан, бұл ресейлік білім беру жүйесінің оң 
имиджін қалыптастырады. Ал осы олимпиа-
далар арқылы Ресей жоғары оқу орындарына 
тартылған дарынды болашағы бар жастар – өз 
елдері үшін орыны толмас интеллектуалдық 
жоғалтулар болу мүмкіндігі бар.

Ресми органдардың, сарапшылар қоғамдас-
тығының жоғары оқу орындары қызметін мон-
иторингілеу, талдау жəне нормативтік-құқықтық 
құжаттарды жетілдіру бағытындағы көп жылғы 
жұмыс 2017 жылы «Ресей білім беру жүйесінің 
экспорттық əлеуетін дамыту» сияқты басым 
жобаның басталуына себеп болды. Оның негізгі 
мақсаты «халықаралық білім беру нарығында 
ресейлік білімнің тартымдылығын арттыру 
арқылы Ресей Федерациясының шикізаттық емес 
экспортының үлесін арттыру» болып табылады 
(Жобаның паспорты, 2017). Премьер-министр 
болған кезде Дмитрий Медведев Ресей Федера-
циясы Президентінің жанындағы Стратегиялық 
даму жəне басым жобалар жөніндегі кеңес 
президиумының отырысында: «Білім экспорты 
– бұл университеттер үшін ақша табу мүмкіндігі 
ғана емес, ең алдымен бұл тұлғааралық қарым-
қатынастың, мəдени байланыстарды кеңейтудің, 
ұлттық экономикаға ондағы ең талантты адам-
дарды тартудың ең күшті факторларының бірі» 
(Медведев, 2017).

Бұл жоба сегіз жылға арналған. Оның мақ-
сатты индикаторлары – ресейлік универ си-
теттердегі шетелдік студенттердің санын үш 
есе көбейту жəне ресейлік білім экспортынан 
түсетін қаржылық түсімдердің көлемін бес есе 
арттыру.

Ресей Федерациясы Президентінің жанын-
дағы Ресей халық шаруашылығы жəне Мемле-
кеттік қызмет Академиясының Ресей білім беру 
ұйымдарының халықаралық қызметтерінің қыз-
меткерлерін даярлау жəне біліктілігін арттыру 
бойынша құзыреттілік Орталығын құру – жо-
баны іске асыру тетіктерінің бірі болып табы-
лады. Бұл орталықтың негізгі жұмыстарының 
қатарына ғылыми-аналитикалық, ақпараттық 
жəне ұйымдастырушылық-техникалық қолдау, 

Ресей білімін экспорттау жəне интернациона-
лизациялау саласындағы маркетингтік жəне 
əлеуметтік зерттеулер жатады. 

Бүкіл жобаны жылжыту мен насихаттаудағы 
ең маңызды құрал – ресейлік білім беру жүйе-
сінде бірыңғай интернет навигатор құру (https://
studyinrussia.ru/en/). Шетелдік өкілдіктерде іс-
шаралар өткізу жəне ресейлік жəне шетелдік ме-
диада жарнама жүргізу арқылы Ресейдің жоғары 
білім беру жүйесін шетелде сапа белгісін 
көрсету.

Жоғарыда аталған мемлекеттік шаралардан 
басқа, стратегиялық федералды бағдарламалар 
мен бастамалар, мемлекеттік деңгейдегі нақты 
шаралар туралы шешімдер қабылданады. Атап 
айтқанда Ресей Федерациясынан тыс жерлерде 
тұратын азаматтар үшін Ресейдің жоғары оқу 
орындарына түсу рəсімдерінің қол жетімділігін 
қамтамасыз етуге бағытталады. Ресей Феде-
рациясы Президентінің 2013 жылғы Феде-
ралды жиналыстағы Жолдауын жүзеге асыру 
жөніндегі тапсырмаларының тізіміне сəйкес 
Ресей Федерациясының Үкіметіне ресейлік 
ұйымдарда емтихан өткізу пункттерін құруды 
қамтамасыз ету тапсырылды. 2014 жылдан      
бастап Қырғызстан, Өзбекстан, Тəжікстан, Ар-
мения, Қазақстан жəне Түркіменстанда Ресей 
Федерациясының елшіліктері жанындағы мек-
тептерде, Қорғаныс министрлігі мен Шека-
ра қызметінің орыс мектептерінде, сондай-ақ 
Байқоңырдағы орыс мектептерінде емтихан алу 
мүмкіндігі пайда болды.

Ресей Федерациясында білім беру қызмет-
терінің экспортын кеңейту стратегиясын іске 
асырудағы практикалық қадамдардан басқа, 
ғылыми-аналитикалық қолдау (мониторинг, 
əлеу меттік сауалнамалар, қолданбалы зертте-
улер) бойынша айтарлықтай жұмыстар жүр-
гізілуде. Ресей Федерациясының ғылым жəне 
жоғары білім министрлігінің қолдауымен 
жүргізілген барлық зерттеулердің нəтижелері 
«Білім беру экспорты» ұлттық жобасының, 
«Білім беру» федералды жобасын жүзеге асы-
руда, атап айтқанда мақсатқа жету үшін – 
ресейдің жоғары білім беру ұйымдарындағы 
шетелдік студенттер санын екі, тіпті үш есе 
көбейту кезінде ескеріледі. Зерттеу нəтижелері 
негізінде ресейлік университеттерге шетелдік 
студенттерді тарту бойынша анықтамалық мате-
риалдар мен нұсқаулықтар дайындалды (Вашу-
рина жəне басқалар, 2016).

Білім беру қызметтерінің экспортын дамыту 
стратегиясын практикалық іске асырудың негізгі 

функциясы, əрине, Ресей Федерациясының 
университеттеріне жүктеледі, олар шетелдік 
студенттерді тарту процесінде халықаралық ака-
демияларда, халықаралық рейтингтерде беделін 
арттыру, сонымен қатар, ең бастысы, шетелдік 
азаматтарды оқытудан қосымша қаржыландыру 
алу мақсаттарын қояды.

Белгілі себептермен, елдің орталық уни-
верситеттері əрдайым өз аймақтарынан кетіп, 
оларда оқуды армандайтын ресейлік үміткерлер 
үшін де, шетелдік студенттер үшін де тартым-
ды болып қала береді. Алыс жəне жақын ше-
тел студенттерінің сегментін ұлғайту курсын 
сəтті жүзеге асыратын аймақтық жоғары оқу 
орындарының мысалдары Томск жəне Новоси-
бирск университеттері болып табылады, онда 
қазақстандық жастардың көп бөлігі оқиды.

Қорытынды

Осылайша, Ресейдің жаһандану жəне гума-
нитарлық саланың интернационализациясы, 
атап айтқанда білім беру жағдайында білім беру 
қызметтерінің сегментін кеңейту саясаты үш 
негізгі детерминантқа байланысты:

1. Ресейдің геосаяси мүдделері, əсіресе 
санкциялық режим жағдайында, көрші мемле-
кеттерге, əсіресе ТМД елдеріне əсерін ұстап 
тұру үшін «жұмсақ күш» тетіктерін іске асыру;

2. Экономикалық орындылығы: Ресей эконо-
микасын экспорттық-шикізаттық бағыттан ин-
новациялық əлеуметтік бағдарға қайта бағыттау;

3. Демографиялық жағдайды жақсарту қа-
жеттілігі: Ресей азаматтарының мəртебесін беру 
перспективасымен білім беру мигранттары ның 
Ресей халқының демографиялық құрылымына 
ену.

Осы сəттердің барлығы білім беру қыз-
меттерінің экспортын кеңейту саласындағы 
мем лекеттік саясатты іске асыру тетіктерін 
қалып тастыру кезінде ескеріледі. Бұл Норма-
тивтік-құқықтық базаны (көші-қон жəне еңбек 
заңнамасы) жетілдіру арқылы іске асырылады); 
білім беру бағдарламаларын əртараптандыру, 
отандастардың қоныс аударуына жəрдемдесу, 
одан əрі жұмысқа орналасу мүмкіндігі бар ең 
талантты жастарды іріктеуге көшу, федерал-
ды бюджеттен бөлінетін гранттар мен стипен-
диялар түрінде қаржылық қолдау, шетелдік 
студенттер үшін қолайлы əлеуметтік орта мен 
инфрақұрылым құру жəне т. б.

Білім жəне ғылым халықаралық арена-
да көшбасшы елдердің геосаяси жəне гумани-

https://studyinrussia.ru/en/

Ресей “жұмсақ күшінің” білім беру саласындағы миграцияға ықпалы

тарлық ықпал үшін күрестегі «жұмсақ күш» 
стратегиясының басым құралдары болып та-
былады. Ресей Федерациясы өзінің дамуының 
қазіргі кезеңінде, басқа əлемдік державалар 
сияқты, білім беруді интернационалдандыру 
жəне білім беру қызметтерін экспорттау арқылы 
мемлекеттің оң имиджін қалыптастыруға бар 
күшін салуда. Алайда, бұл процестің екінші 
жағы «мидың кетуі» («brain drain»), басқа елдер-
ден Ресейге талантты жастардың келуі. Өкінішке 
орай, Қазақстан да ерекшелік емес, статистикаға 
сəйкес Ресейдің жоғары оқу орындарында қазіргі 

уақытта 74 мыңға жуық қазақстандық сту-
дент білім алуда (РФ-дағы ҚР елшілігінің сай-
ты). Жоғарыда талданған бірқатар факторларға 
байланысты Ресей Федерациясының білім 
беру қызметтерінің экспортын кеңейту стра-
тегиясы Қазақстаннан өтелмейтін білім беру 
көші-қонын тудыруы мүмкін. Осыған байла-
нысты білім беру көші-қонының теріс салда-
рын – зияткерлік капиталдың кетуін азайту 
үшін Ресей университеттерін бітіргеннен кейін 
қазақстандық жастардың оралуын ынталандыра-
тын кешенді мемлекеттік саясат жүргізу қажет.

